
ئازارەكانی خانمانی بێ هاوسەر
نوریی������ە محەمەد ئافرەتێكی تەمەن 38 س������اڵە 
خاوەن������ی دوومنداڵە و دووجار ش������ووی كردووە و 
ئێس������تا بێوەژنە، ئەو ئافرەتە لەب������ارەی ژیانیەوە 
دەڵێت » كە تەمەنم 16 س������اڵ بوو ش������ووم كرد 
و خوێندنم جێهش������ت، لەگەڵ هاوسەرەكەم ماوەی 
7ساڵ پێكەوە بووین و ژیانێكی خۆشمان بەسەر 
ب������رد و خاوەنی دوو ك������وڕی جمك بووم كە تەنیا 
تەمەنی������ان 4 س������اڵ بوو، دواتر هاوس������ەركەم بە 
نەخۆش������ی ش������ێرپەنجە كۆچی دوایی كرد، پاش 
ماوەیەك ش������ووی دووەمم كردەوە، هەرچی ماڵم 
هەبوو دام بە هاوسەرەكەم بۆ ئەوەی كاسبی پێوە 
بكات، بەڵام زەرەری كرد، ئەمەش بووە هۆكاری 
ئەوەی كێشە لەنێوانمان دروست بێت، تا گەیشتینە 
ئەوەی بڕیاربدەین لەیەكتری جیابینەوە، بەڵام تا 
ئێس������تاش پارەیەكی وای پێ نەداینەوە كە خێری 
ل������ێ ببینم، منیش ناتوانم لەبەر قس������ەی خەڵك 
هیچ كارێ������ك بكەم و دەبێت ه������ەر چۆنێك بێت 

ئاگادری خۆم بم«.
ڕێزان مەحمود ژنێكی تەمەن 27 ساڵە و ماوەی 
پێنج ساڵە لە هاوس������ەرەكەی جیابۆتەوە و خاوەن 
كوڕێكە ئەو دەڵێت »هاوسەرەكەم هیچ گرنگی 
پێ نەدەداین و ب������ەردەوام خەریكی كاركردن بوو، 
من هەر دەمزانی خەریكی كاركردنە، بەڵام دوای 
ماوەیەك زانیم ژنێكی تری لەش������اری سلێمانی 
هێناوە، ئەوكات م������ن داوای جیابوونەوەم كرد و 
هەموو ئەركی بەخێوكردنی منداڵەكەم خستە سەر 
ئەس������تۆی خۆم، بۆ ئەم������ەش ناچار بووم نان بۆ 

ماڵان بكەم، تا توانیم كوڕەكەم گەورە بكەم، بەڵام 
ئێس������تا توانای جارانم نەماوە و ماڵی باوكم 
یارمەتیم دەدەن و زۆربە باشی دەزانم كە 
پێویستە حكومەت هەوڵی بەكارخستی 

بێوەژنانی وەكو ئێمە بدات«.
لیژنەی ژنانی پەرلەمان و

هاوكاری ئافرەتانی بێ هاوسەر
بێوەژن������ان  خراپ������ی  بارودۆخ������ی 
لەكوردس������تان وایكردووە دەس������تەی 
لیژنەی ماف������ی ئافرەتان لەپەرلەمان 
دابمەزرێت، هاژە س������لێمان مس������تەفا 
جێگری سەرۆكی لیژنەی مافی ئافرەتان 
لەپەرلەم������ان باس لەوە دەكات كە تا ئێس������تا 
بێوەژن لە كوردس������تان كۆمەڵێك كێشەی هەیە كە 
نەتوانراوە چارەس������ەرێكی ئەوتۆی بۆ بدۆزرێتەوە 
لەگەڵ ئ������ەوەش بچووكترین كێش������ەی ئافرەتی 
بێ������وەژن لەكوردس������تان ئەوەیە ك������ە نەیتوانیوە بە 
ئازادی كاربكەن و كۆمەڵگە بەردەوام نیش������انەی 
پرسیاری لەس������ەر داناون و كۆمەڵێك مافیان لێ 

زەوت دەكرێت.
هاژە لەب������ارەی ئەو هەوڵانەی بۆ كەمكردنەوەی 
دەڵێ������ت: )هەرچەندە  دراون  بێ������وەژن  كێش������ەی 
پڕۆژەی  توان������راوە  لەڕێگ������ەی ڕێكخراوەكانەوە 
بچووك پێكەش بكرێت، بەڵام ئەوندە بەس نییە بۆ 
چارەسەركردنی كێشەی بێوەژن، هەروەها ئێمە لە 
پەرلەمان وەكو لیژنەی مافی ئافرەتان هەستاوین 
بە پێشكەشكردنی پڕۆژەیەك بەناوی )هاوكاری 
ئافرەتانی بێ هاوس������ەران( بۆ ئ������ەو ئافرەتانەی 
كە هاوس������ەرەكانیان نەم������اوە، ئەویش لەڕێگەی 
پێدانی ق������ەرزی بچووكەوە بۆ ئەوەی بتوانن كار 
ب������ۆ خۆیان بكەن، هەروەه������ا هەوڵمانداوە یەكەی 
دابینبكرێت  بۆ  كەم  بەپارەیەكی  نیشتەجێبوونیان 
بەشیوەی قیس������تی درێژخایەن و مانگانە بڕێك 
پ������ارە بدەنەوە بەحكومەت تا قەرزەكە لەس������ەریان 
نامێنێت و ئینج������ا بەناویان بكرێت، ئەو پڕۆژەیە 
جارێك لەپەرلەمان خوێندنەوە بۆ كراوە و ئێستاش 
بەردەوام كاری لەسەر دەكەین، چونكە پێویستی 

بە بودجەیكی زۆر هەیە«.
دۆزینەوەی كار بۆ ئافرەتان

س������ەبارەت بەو هەوڵانەی كە پێوەندی بەلایەنی 
كاروب������اری كۆمەڵایەتیەوە هەیە، د.عارف حیتو 
لە بەڕێوەبەرێت������ی كاروباری كۆمەڵایەتی دەڵێت 

»ئێمە مانگانە بڕە پارەیەك بەو ئافرەتانە دەدەین 
كە بێ كەس������ن و ناوی خۆی������ان تۆماركردەوە و 
هەورەها ئەگەر ه������ەر ئافرەتێك بێت ناوی خۆی 
تۆمارب������كات بۆ ئەوەی كاری بۆ بدۆزینەوە ئێمە 
بەدڵنیایەوە هاوكاری دەكەین، جا بەتایبەت بێوەژن 
بێ������ت و بێكاربێ������ت، ئەوا كاری ب������ۆ دەدۆزینەوە 
ب������ۆ ئ������ەوەی ببێتە خاوەنی مووچ������ەی خۆی و 
بەس������ەربەرزی بژیت و پێویستی بە هیچ كەسێك 

نەبێت«.
كاتی ئەوە هاتووە بێوەژن

لە زیندانی كۆمەڵگە ڕزگاری بێت
خانمان������ی بێ هاوس������ەر كە بە زمانی گش������تی 
خەڵك پێی������ان دەگووترێت بێوەژن، خۆیان خاوەنی 
كۆمەڵێك ئازارن، س������ەبارەت بەو ئافرەتانەش������ی 
بەهۆی جیابوونەوە بێ هاوس������ەر بوون، بێگومان 
ئەو ئافرەتانە بۆیە ئەو بڕیارە قورس������ەیانداوە بۆ 
ئ������ەوەی خۆیان لە دۆزەخێ������ك ڕزگار بكەن، كە 
لەژیانی هاوس������ەرگیری س������ەركەوتوو نەبوونە، 
بەڵام دوای جیابوون������ەوە جارێكی دیكە دەكەونە 
ب������ەر تێڕوانینی كۆمەڵگە كە دووبارە تووش������ی 

ئازارێكی گەورەتری كۆمەڵگە دەبنەوە.
 بەهزاد محەمەد توێژەری كۆمەڵایەتی لەبارەی 
دیدی كۆمەڵگ������ە بەرامبەر بێوەژن و ئازارەكانی 
بێوەژن دەڵێت »ئەو تێڕوانینە لەڕووی مێژووییەوە 
پشت بە جۆری سیتمی كۆمەڵایتی دەبەستێت، كە 
ئەویش سیستمی باوك سالاریە كە لەهەناوی ئەو 
سیستەمە سێبەری باوكسالاری بەسەر ئافرەتەوە 
دیارە. لەهەمانكاتدا كۆمەڵگەی ڕۆژهەڵاتی بۆ 
مانەوەی ئەم دیاردەیە سوودێكی باشیان لە ئایین 
و ئایینزاكان بینیوە، بەڵام ئێستا كاتی ئەوە هاتووە 
لەلایەن كۆمەڵگەوە هەوڵبدرێت بەچاوێكی گەورە 
س������ەیری بێوە ژن بكرێت و هاوكاری بكرێت بۆ 
ئ������ەوەی بتوانرێت لەو زیندانیە ڕزگاریان بێت كە 

كۆمەڵگە بۆیانی دروستكردووە«.
چارەسەركردنی كێشەكانی بێوەژنان لەڕێی 

كاتی ئەوە هاتووە خانمانی بێ هاوســــــــــــــەر لە زیندانی كۆمەڵگا ڕزگار بكرێت
ڕێكخراوی فریاگوزاری نێودەوڵەتی لە ڕووپێوێكدا ئاماژەی بە ژمارەی خانمانی بێ هاوسەر 
)بێوەژنان( لە عێراقدا كردووە، كە یەك ملیۆن و 593 هەزار و 475 بێوەژن هەیە و لەو ئامارە 

بەش������ێكی لە ئافرەتانی كوردستانیش������ی تێدایە، ئەو ئافرەتانەی لە كوردستان بێوەژن دەبن بە 
دیدێكی تایبەت سەیر دەكرێن و بەردەوام ئەو ئافرەتانە بەر تانەو توانجی كۆمەڵگە دەكەون.

بڕوامان بەوە هەبێ كە دەبێت 
ژنان لە حاڵەتی ئاساییدا 

پێویستە لەداهاتی خێزاندا 
 هاوپشك بێت

ئابوورییەوە
 هۆزان عومەر محەمەد ئەندامی س������ەندیكای 
ئابووریناس������ان دەڵێت »لە ڕوانگەی ئابوورییەوە 
بێ������وەژن توێژێك ی������ان چینێك������ی دیاریكراوی 
كۆمەڵگ������ە نیی������ە، وەك )مامۆس������تایان ی������ان 
كرێكاران یان بازرگانان(، بەڵكو ئەوە تێڕوانینی 
كۆمەڵگەیە كە وابەس������تەی دەكات بە كۆمەڵێك 
بەندو بار. سەرەنجام ئەو بەندوبارە كۆمەڵایەتیانە 
دەرهاویش������تەی ئاب������ووری لێدەكەوێتەوە، چونكە 
بارگرانكردن������ی دیدی كۆمەڵایت������ی لەهەناوی 
خ������ۆی بارێكی زیات������ری خۆی خستۆتەس������ەر 

ئەوكەسانە«.
شیكردنەوەی ڕێژەی بێوەژن
بەپێی ئامارەكەی عێراق

لەم ڕووپێوەی ئەو ڕێكخ������راوە دەردەكەوێت كەوا 
»1ملیۆن و 593 هەزار و 475 بێوەژن لەعێراقدا 
هەیە« ئەوجا ئەگەر ژمارەی دانیشتوانی عێراق 
24 ملیۆن بێت، ئەوا ڕێژەكە لە 06%ـە، ئەمەش 
واتە لە هەر 100 كەس 6 كەس بێوەژنە، هەروەها 
لە ئامارەك������ەدا هاتووە ئەو ژنان������ەی تەمەنیان 
لەنێوان 25 تا 35 ساڵە، ڕێژەی 32% پێكدێنن، 
ئەگەر تەمەنی 25-35 ساڵیش لەكۆی تەمەنی 
ژمارەی دانیش������تووانی عێراق وەربگرینەوە، كە 
بەپێ������ی ئەم ئامارە دەكاتە نزیكەی چوار ملیۆن، 
ئەوا ئەمە مانای ئەوەیە ئەم ڕێژەیە بەرز دەبێتەوە 
بۆ %16، ئەمەش مانای ئەوەیە ئەو تەمەنە 25 
ت������ا 35 كە گرنگرترین تەمەن������ە بۆ هێزی كار، 
ئەوا دەردەكەوێ������ت كە ڕێژەی %46ی بێوەژنەكان 
بێ������كارن و هی������چ هاوكارییەك ناكرێ������ن، ئەگەر 
هەوڵێك هەبێت ئەم توانایانە بخاتە گەڕ و كاریان 
بۆ بدۆزرێتەوە ئەوە مانای ئەوەیە بێجگە لەوەی 
كۆمەڵێك مرۆڤ لەب������ێ كاری ڕزگار دەكەین، 
لە هەمانكاتدا سوودێكی گەورەش بە كۆمەڵگە 

دەگەیەنین.
هەنگاوەكانی چارەسەركردن

لێ������رەوە دەكرێت بیر لەوە بكەینەوە بەدەر لەهۆكارە 
جەنگی و ئەمنیەكان)كە زیاتر ڕەنگدانەوەی لەسەر 
خوار و ناوەڕاس������تی عێراق هەیە(، بەڵام كەم تا 
زۆر لەڕێژەی 32% دەكەوێتە هەرێمی كوردستان 
كە ئەویش كێشەی بێكاری و نە هاوتای تەمەن و 
نەبوونی هیچ بەندو بارێكی پێشینەی هۆشیاری 
لەشێوەی خولی ئیجباری بۆ گەنجەكان، ئەمانە 

هۆكار گەلێكن بۆ چارەسەری ئەم كێشانە، ئەمە 
لەگەڵ ئەوەی پێویس������تە هەوڵی دیكەش هەبن 
ب������ۆ ئەوەی ئەو هۆكارانە ببن������ڕ بكرێن كە دەبنە 
هۆكاری ئەوەی ژنان بێ هاوس������ەربن، بەڵام وەك 
دەبینن ئەم دیاردەیە بوونی هەیە بۆیە پێویس������تە 
هەوڵەكانیش بۆ كەمكردن������ەوەی مەینەتیەكانی 
بێوەژن كەم بكرێتەوە. پسپۆران پێیانوایە پێویستە 
ئ������ەو هەنگاوان������ەی خ������وارەوە بگیرێتەب������ەر بۆ 

كەمكردنەوەی گرفتی بێوەژنان:
1_ بەر لەوەی ڕووی داخوازیمان بكەینە لایەنی 
پێوەندیدار، پێویستە بڕوامان بەوە هەبێ كە دەبێت 
ژنان لە حاڵەتی ئاس������اییدا پێویس������تە لەداهاتی 
خێزاندا هاوپشك بێت و یان گرنگی بە دەسكەوتی 
م������اددی ژنان بدرێت، لەبەر ئ������ەوەی هەنگاوی 
یەك������ەم بۆ ئازادی ژن لە ئابوورییەوە س������ەرچاوە 
دەگرێت، كەبووە خاوەنی ئابووری خۆشی ئەگەر 
بووە بێوەژنیش، ب������ێ خەرجی نابێت یان بێ كار 

نابێت تا كار دەدۆزێتەوە پەكی ناكەوێت.
2_ ئەگ������ەر ئافرەتێك بێوەژن بوو و بێ دەرامەت 
بوو، ئ������ەوا ئەركی ڕێكخراوەكانە هەوڵبدەن كاری 
شایس������تە و گونجاویان بۆ بدۆزن������ەوە، هەروەها 
هەوڵبدەن سوود لە قەرز وەربگرن بۆ جێبەجێكردنی 

پڕۆژەی بچووك.
3_ هەوڵبدرێت لەلایەن������ە حكومیەكان لەكاتی 
وەرگرتن������ی  و  دامەزران������دن  و  كار  هەل������ی 
CV، حاڵەت������ی بێوەژنی بەچەن������د خاڵێك وەك 
ئیمتی������از پێدانێك و ئەولەویەتێك ب������ۆ بێوەژنان 

تەرخانكرابێت.
4_ گەڵاڵەكردن������ی پڕۆژە یاس������ایەكی ئەوتۆ 
بێوەژنداب������ێ لەكاتی مردنی  كە لەبەرژەوەندی 

مێردەكەی، یان جیابوونەوەی لە مێردەكەی. 
5_ یاس������ای قەدەغەكردن������ی فرەژن������ی 
یاس������ایەكی گونجاوە بۆ ئەم س������ەردەمە، 
بەڵام لەهەر كاتێك لە كاتەكان پیاو بۆی 
هەبێ ژن������ی دووەم بهێنێ بالە ڕێگەی 
یاساوە بەش������ێوەكی لۆژێكی هەوڵبدرێت 
و بەش������ێوەی ئیجباری ناڕاستەوخۆ ژنی 

دووەمی بێوەژن بێت.
6_ پێویس������تە زانایان������ی ئایین������ی ئەوە 
بهێننەوە زهنی خەڵك كە خودا فرسەتی بە 
بێوەژن داوە ش������وو بكاتەو وەك هاوسەرەكانی 

پێغەمبەر)د.خ(، ی������ان بۆی هەیە كاری 

ئازاد بكات وەك هاوسەری پێغەمبەر) د.خ(.
7 _ كاراكردنی ڕۆڵی وەزارەتی كارو كاروباری 
كۆمەڵایەتی لەبیم������ەی كۆمەڵایەتی و دانانی 
بەرنامەی بڕی پێویس������تی ژیان )حدكفاف( بۆ 

ی  ە د ا و ن������ە بێوەژنان.خا

كاتی ئەوە هاتووە خانمانی بێ هاوســــــــــــــەر لە زیندانی كۆمەڵگا ڕزگار بكرێت
ڕێكخراوی فریاگوزاری نێودەوڵەتی لە ڕووپێوێكدا ئاماژەی بە ژمارەی خانمانی بێ هاوسەر 
)بێوەژنان( لە عێراقدا كردووە، كە یەك ملیۆن و 593 هەزار و 475 بێوەژن هەیە و لەو ئامارە 

بەش������ێكی لە ئافرەتانی كوردستانیش������ی تێدایە، ئەو ئافرەتانەی لە كوردستان بێوەژن دەبن بە 
دیدێكی تایبەت سەیر دەكرێن و بەردەوام ئەو ئافرەتانە بەر تانەو توانجی كۆمەڵگە دەكەون.

ماڵی باوكم یارمەتیم 
دەدەن و زۆر بە باشی 

دەزانم حكومەت 
هەوڵی بەكارخستی 
بێوەژنانی وەكو 

 ئێمە بدات

لە فەرمانگاكان متمانە بە توانای ئافرەت ناكرێت
دروس������تكردن و نەیانهێش������تووە لەكارەكەیدا سەركەوتن 
بەدەس������ت بێنێت، هەوار تایەر توێژەری كۆمەڵایەتی 
دەڵێ������ت »ئەوەی كەم������ن تێبینیم ك������ردووە كۆمەڵگە 
قبووڵی ئافرەتی سەركەوتوو ناكات، تەنانەت ئەوەندەی 
ئافرەتان ڕێگرن لە دروستبوونی ئافرەتی سەركەوتوو، 
پی������اوان ڕێگرنەبوون یاخود ئافرەتان خۆیان ناتوانن كار 
لەس������ەر هەندێك بابەت بكەن، بۆ نموونە پارێزەرێكی 
ئافرەت خۆی نایەوێت كار لەسەر كەیسێكی كوشتن و 
تاوانكاری بكات، چونكە كەس������وكاری خاوەن كێشەكە 

متمانەیان بە توانای ئەو ئافرەتە پارێزەرە نییە«.
ئافرەتان ئیرەیی بەئافرەتی سەركەوتوو دەبەن

خات������وو تەرزە عەبدول���ڵ��ا وەك توێژەرێك������ی دەروونی 
ئاماژەی بە ئەقڵیەتی پیاوسالاری دا لەناو كۆمەڵگەی 
ئێمە و دەڵێت »پیاوانی ڕۆژهەڵات بەگشتی لەڕووی 
دەروونییەوە حەزدەكەن ئافرەتان لەژێر كۆنترۆڵیاندا بێت، 
بەهیچ شێوەیەك ناتوانن قبووڵی ئەوە بكەن كە لەڕووی 
ئیدارییەوە ژنێ������ك فەرمانیان پێبدات، چونكە زۆربەی 
كۆمەڵگەكان������ی ڕۆژهەڵات لە بنچینەدا كۆمەڵگەی 
خێڵەكی بوون، بەڵام ئەمەش نابێتە هۆی ساردبوونەوەی 
ئافرەتان بەم شێوەیەی كە تاكەكان بیر دەكەنەوە، ئەگەر 
س������ەیر بكەین زۆر لەئافرەتانیش حەزناكەن ئافرەتێكی 
سەركەوتوو هەبێت لەناویاندا، لەبەر ئەوەی كە ئافرەتانی 
ناو كۆمەڵگەی ئێمە جۆرە نەریتێكیان لەلا دروس������ت 
بووە كە ببنە پاش������كۆی پیاوان، واتە لەژێر كۆنترۆڵی 
پیاواندا بن، كاتێك دەبینن ئافرەتێك لەوان سەكەوتووترە 
توانای زیاتری هەیە و نەبۆتە پاشكۆیەكی مێردەكەی 
یان براكەی یەكسەر هەوڵدەدەن كە تواناكانی كپبكرێت 
و نەهێڵن س������ەركەوتوو بێـ������ت، ئەمە بێجگە لەوەی كە 
زۆرێك لەژنان لەڕووی دەروونییەوە حەزدەكەن پیاوەكان 
لەوان باشتربن، نەك ژنانی دیكە، چونكە هەندێك ژن 
جۆرە ئیرەییەكیان تێدایە پێیان ناخۆش������ە هاوڕەگەزی 
خۆیان سەركەوتوو بێت و حەزدەكەن هەمیشە پیاوەكان 

بەسەریاندا زاڵبن«.
هەمیشە پیاوان كاندید دەكەن بۆ وەرگرتنی پۆستە 

باڵاكان چ سیاسی یان ئیداری بێت
لەهەوڵەكانی پەرلەمانی كوردس������تان بۆ بەهێزكردنی 
ڕۆڵی ئافرەتان لەكۆمەڵگەو بەهێزكردنی تواناكانی 
ئافرەتان لەن������او دامودەزگا حكومیەكاندا، س������ۆزان 
شەهاب ئاماژەی بە مافە یاساییەكانی ئافرەتان دا 
لە دەس������تووری هەرێمدا كە دەتوانرێت لەبڕگەكانیدا 
هەموو ڕۆڵ و پێگەیەكی ئافرەتان دەستنیشانبكرێت 
و هەم������وو ئافرەت������ان دەتوانن لەس������ەر ئ������ەو بنەما 
یاس������اییانەی كە لە دەس������تووردا هات������ووە پێگەیەك 

بۆخۆیان دروستبكەن، سەبارەت بەكەمی ڕێژەی 
ئافرەت لەپۆستە ئیدارییە باڵاكاندا سۆزان 

دەڵێت »حیزبە دەسەڵاتدارەكان هۆكاری 
س������ەرەكین لە بێبەش������كردنی ئافرەتان 
لەپۆستە ئیدارییەكاندا، لەبەر ئەوەی 

هەمیشە پیاوان كاندید دەكەن بۆ 
باڵاكان  پۆس������تە  وەرگرتنی 
ئیداری  یان  سیاس������ی  چ 

بێت«.

راگەیاندن لە ئاست پرسەكانی ئافرەت كەمتەرخەم 
بووە

راگەیاندنەكانیش وەك پێویست هەتا ئێستا نەیانتوانیوە 
ڕۆڵی ئافرەت������ان بەرز بنرخێنن و هانی ئافرتان بدەن 
بۆ بەش������داری كردن لەپرۆسەی بەڕێوەبردنی وڵاتدا، 
لەمبارەیەوە ڕۆژنامەنووس لەنجە عەبدوڵڵا ئاماژەی 
بە زاڵبوونی هزری پیاو س������الاری بەس������ەر هەموو 
بوارەكان������ی كۆمەڵگەی ئێمە بە ڕاگەیاندنیش������ەوە 
كرد و وتی »ڕاگەیاندن هەتائێس������تا وەك پێویس������ت 
نەیتوانی������وە ڕۆڵ������ی خ������ۆی بگێڕێت و هەمیش������ە 
لەڕاس������ت پرس������ەكانی ئافرەت������ان كەمتەرخەمبووە، 
ڕەنگە هۆكارەكانیش زۆربن، لەوانە زاڵبوونی هزری 
پیاوسالاری و س������ەرقاڵبوونی ڕاگەیاندن بە بابەتە 
بەوەش������دا كە  ئاماژەی  لەنجە  سیاس������ییەكانەوە«. 
بەڕێوەبردنی  لەبوارەكانی  ئافرەت������ان  كەمی ڕێژەی 
وڵاتدا هۆكاری كێش������ەكانە نەك ڕاگەیاندن، لەبەر 
ئ������ەوەی ناكرێت بڵێین ڕاگەیاندن ڕۆڵێكی س������لبی 
هەبووە، بەڵام دەكرێت بوترێت كەمتەرخەمی نواندووە 

لەبەرانبەر پرسی ئافرەتاندا.
ئافرەتمان هەیە كە دەرچووی زانكۆن، بەڵام هیچ 
هەوڵێك نادەن بۆ دەستكەوتنی پلەیەكی ئیداری 

بەرز
ئەگەر تەماشای ڕێژەی ئافرەت بكەین لەحكومەتی 
هەرێمدا ڕێژەیەكی باش������یان هەی������ە، بەڵام بەداخەوە 
كەمت������ر ئاف������رەت توانیویانە پلەی ئی������داری بەرز 
بەدەست بهێنن و كەمتر لەپلە ئیدارییەكاندا ئافرەت 
دەبینین، لەمبارەیەوە دكتۆرە كوردس������تان موكریانی 
ئام������اژە ب������ەو ئاس������تەنگانە دەكات كەدەبنە ڕێگر 
لەسەركەوتنی ئافرەتان و هزری هەندێك لەپیاوەكان 
كە ناهێڵن ئافرەتی سەركەوتوو بەرهەمبێت و دەڵێت 
»بەش������ێكی زۆر لەئافرەتان لە كۆمەڵگە دەترسن و 
بڕوایەكیان لەلای خۆیان دروس������تكردووە كە پۆستە 
باڵاكان هی پیاوانن و نابێت هەوڵی بۆبدەن، چەندەها 
ئافرەتمان هەیە ك������ە دەرچووی زانكۆن، بەڵام هیچ 
هەوڵێ������ك نادەن بۆ دەس������تكەوتنی پلەیەكی ئیداری 
بەرز، بەش������ێكی زۆریش لەپی������اوان ڕێگری دەكەن 
لەوەی ئافرەتێك ببێتە سەرۆكی بەشێك لەزانكۆ یان 
بەڕێوەبەری فەرمانگەیەك، بێگومان ڕاستە ئەمانە 
هەموویان ڕێگرن، بەڵام دەبێت ئافرەتان هەوڵبدەن بۆ 
ئەوەی پێگەیەك بۆخۆیان دروس������ت بكەن و هەوڵ و 

تواناكانی خۆیان بەدەربخەن«.

لەم س������ەردەمەی ئەمڕۆماندا ڕێژەیەكی بەرچاو لە 
ژنان و كچان لەدامودەزگا حكومی و ئەهلییەكاندا 
كاردەكەن، بەڵام ئەوەی كە تێبینی دەكرێت ڕێژەیەكی 
زۆر كەمی������ان هەن كە توانیبێتی������ان بگەنە پلەیەكی 
ئی������داری بەرز و ئی������رادەو تواناكانیان بخەنە گەڕ و 
پێگەیەكیان بۆ خۆیان دروس������ت كردبێت، هەندێكیان 
گلەیی لەو پیاوانە دەكەن بەوەی كە ناهێڵن ئافرەتان 
بتوانن س������ەركەوتن بەدەس������ت بهێنن، بەڵام بەشێكی 
دیكەیان ئاماژە بەوە دەدەن پیاوان بەهیچ ش������ێوەیەك 
ڕیگە نادەن ئافرەت بەرپرس������یان بێت، بەڵام زۆر لە 
ئافرەتان توانیویانە لەڕووی ئیداری و كۆمەڵایەتیەوە 
سەركەوتن بەدەستبهێنن و پێگەی دیار و بەهێزیان بۆ 
خۆیان و خێزانەكەیان دروستكردووە، ئەمە نیشانەی 
ئەوەی������ە ئەگەر ئافرەتێك خ������اوەن جورئەتێكی بەهێز 
بێت، دەتوانێت سەركەوتن بەدەستبهێنێت و پێگەیەك 
بۆخۆی دروس������ت بكات كە كەمتر نەبێت لەپێگەی 

پیاو.
ئافرەتان خۆیان ئیرادەی خۆیان سڕدەكەن

ئافرەتان بەش������ێكی زۆریان خۆیان دەترسن و ناوێرن 
ناتوانێت  هەوڵبدەن، ئەگ������ەر هەوڵبدەن كۆمەڵگ������ە 
ڕێگری������ان لێب������كات، لەمبارەی������ەوە ش������اناز عەلی 
فەرمانبەر لە وەزارەتی كار و كاروباری كۆمەڵایەتی 
ئاماژە بەلێهاتووی������ی هەندێك لە ئافرەت دەكات كە 
كەسانی لێهاتوو س������ەركەوتوون و توانیویانە بەسەر 
هەموو گیروگرفتەكاندا زاڵبن و دەش������ڵێت »زۆرێك 
لە ئافرەتان توانیویانە س������ەركەوتن بەدەس������تبهێنن، 
بەڵام بەداخەوە زۆرێ������ك لە ئافرەتانیش هەن هەرزوو 
لەپێناوی دابوونەریتە كۆمەڵایەتیەكان و ڕازیكردنی 
پی������اوان ئیرادەی خۆیان س������ڕدەكەن و هیچ هەوڵێك 
ن������ادەن بۆ س������ەركەوتن لەژیان������ی ڕۆژانەیاندا، واتا 
ئافرەتان خۆیان بەرپرس������یارن لەداهاتووی خۆیان و 
دەبێت هەوڵبدەن سەركەوتن بەدەستبهێن و گوێنەدەنە 

ئەو كەسانەی كە دان بەتواناكانیان نانێن«.
ژنان متمانەیان بەتوانای یەكتر نییە

 ئەو كێش������انەی ڕووبەڕووی ئافرەتی س������ەركەوتوو 
دەبێتەوە هەندێكجار هەر ژنانن كە كێش������ە بۆ ژنانی 
دیكە دروس������ت دەكەن و باوەڕیان بە توانای خۆیان و 
ژنێكی تر نییە، هێلین جەمال فەرمانبەر لەوەزارەتی 
كار و كاروباری كۆمەڵایەتی دەڵێت »ڕاستە ئەگەر 
ئافرەتێك لەكارەكانیدا س������ەركەوتوو بێت بەرەنگاری 
زۆرترین توانج و قس������ەو قسەڵۆك دەبێتەوە، بەشێكی 
لەو قس������ە كردنانە و نەهێشتنی متمانە بۆ كەسێكی 
س������ەركەوتوو ئافرەتان خۆیانن، هەر بۆیەش ئافرەتان 
نەیانتوانی������وە گ������وێ نەدەنە كۆمەڵگ������ە لە هەوڵی 

تاقیكردنەوەی تواناكانی خۆیان«.
پیاوان ڕێگرنەبوون

بەپێچەوان������ەوە زۆرجار ئاف������رەت توانیویەتی هەوڵ 
و توانا ش������ارەوەكانی خۆی ب������ەدەر بخات و هەندێك 
لە بەهرەكانی پیش������انی كۆمەڵگە بدات، بە هەوڵ 
و ماندووبوون������ی خۆی پلەیەكی ئیداری بەدەس������ت 
بهێنێ������ت، بەڵام بەداخەوە هەم������وو كۆمەڵگە پیاوان 
و ئافرەتانیش ڕێگریان لێكردووە كەوتوونەتە كێش������ە 

الار
ر س

 دیا

گوڵستان و كۆرپەكەی ناوسكی
بەدەستڕێژی براكەی دەكوژرێن

گوڵستان ئافرەتێكی ترە لەوانەی كە جەستەی بێتاوانی خۆی و منداڵەكەی ناو سكی لەخەوی شیریندا دەبێتە قوربانی 
توندوتیژی كۆمەڵگەی پیاوس������الاری و بەهۆی دەس������تڕێژی گوللەی براكەیەوە دەكرێتە قوربانی و كۆتایی بە دوو 

گیانی پاك دەهێنرێت، بەبێ ئەوەی هەتا ئێستا هۆكارەكەی زانرابێت.

ردی گوڵستان:
مێ

سەرەكەم دروست كرد گوایە 
ختانیان بۆ هاو

بو

 لەگەڵ پیاوێكی تر هەبووە
پێوەندی

دایكی گوڵستان:

ەم بەرز كردەوە
م لە دژی كوڕەك

خۆم سكاڵا

باوكی گوڵستان:

سەكە پێوەندی 
كەم خۆی لەپر

كوڕە

ستانم كوشتووە
كرد و گوتی من گوڵ

ەد ئەمین سورچی:
د جەمیل محەم

عەقی

رەكەوە تەقەی 
انبار لە پەنجە

تاو

كەی كوشتبوون 
ێكردبوون و دایك و كۆرپە

ل

مان
سلێ

نە 
سا

ئا: 

مێردی گوڵستان:
تەنیا مانگێك مابوو كۆرپەی خۆم ببینم

بەڵام ماڵیان كاولكردین
 )ر، ع، م( تەمەن 18 س������اڵ، پیشەی مریشك 
فرۆش������ە و 11 مانگە ژیانی هاوس������ەرگیری 
لەگەڵ گوڵستانی تەمەن 16ساڵە پێك هێناوە، 
كە ژنی ماڵەوە بووە و لە ماڵۆچكەیەك ژیانێكی 
كام������ەران و بەختیاری������ان پێكهێنابوو، ئەم ژن و 
مێردە لاوە چاوەڕێ������ی ئەوەیان دەكرد ماوەیەكی 
دیكە ببنە دایك و باوك و كۆرپەكەیان لە ئامێز 
بگرن، بەڵام ئەم ئاواتە نەهاتە دی و لە شیرینی 
خەودا هەردووكیان)گوڵستان و كۆرپەكەی( بوونە 
قوربانی فیشەكی دڵڕەقانەی براكەی و كۆتایی 
بە ژیانیان و كامەرانی ئەو خێزانە هات، سەبارەت 
بەم ڕووداوە هاوسەری گوڵستان بەمجۆرە دڵی 
خ������ۆی بۆ گوڵان ك������ردەوەو وتی: )گوڵس������تان 
ئامۆزام بوو، كاتێك ژیانی هاوسەریمان پێكهێنا 
لە خێزانێك������ی كامەران و بێ كێش������ە ژیانمان 
بەس������ەر دەبرد و زۆر یەكتریمان خۆش دەویست، 
خوای گەورە كۆرپەیەكی پی بەخش������یبووین كە 
تەنیا مانگێكی ماب������وو هەردووكمان وەك دایك 
و ب������اوك ل������ە ئامێزی بگرین، بەڵام لەش������ەوی 
8-2011/11/9 براك������ەی بەناوی )ح( لەگەڵ 
دوو ك������وڕە پورم بەناوی )س.و.ه( هەڵس������ان بە 
كۆكردن������ەوەی  دوای  خێزانەك������ەم،  كوش������تنی 
زانیاری لەسەریان زانیم لەڕۆژی پرسەكە )س( 
تەلەفۆنی بۆ خێزانەكەی كردبوو كەدەكاتە )ب(
ی خوشكی گوڵستان و قسەی لەگەڵ كردبوو 
بەشاهیدی خوش������كێكی تری بە ناوی )م( كە 
گوێی لە قسەكانیان بووە، لە تەلەفۆنەكەدا)ب(
ی خوشكی گوڵس������تان بە )س(ی كوڕە پوری 
من������ی گوتووە، كە دراوس������ێیەكیان لەكاتی ئەو 
ڕووداوە)س.و.ه( بینیووە كە بە س������واری ماتۆڕ 
سكیل لەدەوری ماڵی گوڵستان بوون، هەروەها 
بەیان������ی دواتر ب������رای )س( تەلەفۆنی بۆ )ق(
ی ئامۆزای ك������ردوەو پێوەندی بە ماڵی باوكی 
گوڵس������تان كردووەو وتووبووی كە )ح(ی برای 
گوڵس������تان بە ئۆتۆمبێل وەرگەڕاوە، ئەمەش بۆ 
شوێن بزركردنی ڕووداوەكە، بەڵام دواتر دەرچوو 
قس������ەكەی درۆ بووە، دایكی گوڵستان ئێمەی 
ئاگاداركردەوە كە ئەو قسەیەی )ق( پێی وتوون 
درۆیە و بۆ ئەوە بووە كە گومانمان لەسەر )ح( 
نەبێت، هەروەها پێش كوشتنی خێزانەكەم )س(
ی كوڕە پورەكەی بوختانیان بۆ دروست كردبوو، 
بەوەی گوایە گوڵستان پێوەندی لەگەڵ پیاوێك 
هەبووە، هەروەها )س( بە تەلەفۆن هەڕەش������ەی 
لە گوڵس������تان كردبوو كە)ح( برای دەیكوژێت، 
هەروەه������ا ل������ە پرس������ەكەش )ح( تەلەفۆنی بۆ 
باوك������ی كردبوو پێ������ی وتبوو من خ������ۆم دەزانم 
بۆچی گوڵستانم كوش������تووە و ڕۆژێكیش دێت 
پێتان دەڵێم بۆچی كوش������توومە؟ بەڵام من وەكو 
هاوس������ەری گوڵس������تانی جوانەمەرگ سكاڵام 
لە دژی براكەی هەیە و ئێس������تاش ڕایكردووەو 

نەگیراوە«.

دایكی گوڵستان:
كچەكەم هاتووچۆی ماڵ���ی براكەی نەدەكرد 

بۆیە ڕقی لێی هەستابوو
خات������وو)ن،ر(ی تەمەن 57 س������اڵ كە دایكی 
گوڵس������تانە س������ەبارەت بەم ڕووداوە پێی وتین: 
كچەكەم لە مانگی 2010/10 بە دڵی خۆی 
ش������ووی بە ئامۆزای خۆی ك������رد و ژیانێكی 
زۆر خۆشیان هەبوو، هیچ كێشەیەكیان لەگەڵ 
كەس نەبوو، هەروەها گوڵستان نێوانی لەگەڵ 
هەموو خوش������كەكانی خۆش بوو، بەڵام تەنیا 
گرفت������ی لەگەڵ )ح( ك������وڕم هەبوو، ئەویش 
بەهۆی ئ������ەوەی )ح( خانووێكی نوێی كردبوو 
بەڵێنی بە خوشكی دابوو كە دەعوەتی بكات، 
بەڵام ئەویش ئ������ەو كارەی نەكرد ئیتر كچەكەم 
سەردانی نەكرد و براكەی هەر لەسەر ئەوە ڕقی 
لێ هەڵس������ا تا لەڕۆژی 2011/9/9 كاتژمێر 
2:30 ش������ەو مێردەكەی تەلەفۆنی كرد گوتی 
پلە )ن( گوڵس������تان لە ژووری سەرەوە خەوتووە 
دایكم تەلەفۆن������ی كرد گوتی دەنگی تەقە لە 
ماڵەوەم������ان هاتووە چوینەت������ە ماڵتان چەندی 
بانگی دەكەی������ن وەڵام ناداتەوە، منیش لەلای 
)موص������ل(م بۆ هێنانی مریش������ك، هەربۆیە لە 
تاوانا بەو شەوە لەگەڵ كچێكم هەڵساین چووین 
بۆ ماڵی گوڵستان لە گەڕەكی كوردستان، كە 
چووین، پێش ئێمە خەسووەكەی و شوبرایەكی 
گوڵستان گەیش������تبوون و پێیان وتین چەند لە 
دەرگا دەدەین وەڵامی نییە، هەروەها گوێمان لە 
تەقەیەكی زۆر بوو، دوو پیاویشمان بینی لەسەر 
پەیژەكە هاتنە خوارەوە دەموچاویان بە دەمامك 

داپۆشرابوو، یەكیان باڵای بەرز بوو ئەوەی تر 
باڵای مام ناوەندی بوو، بەڵام نەمان ناسین كێ 
بوون، بۆیە ئێمەش بەناچاری چووینە سەرەوەو 
دەرگاكەمان ش������كاند، بینیم كلیلی دەرگاكەی 
لەژێر سەری خۆی دانابوو مۆبایلەكەشی لەناو 
دەستی بوو هەموو لەشی خوێن بوو دەستمدایە 
گیانی سارد بوو مردبوو، هەر بەو شەوە باوكی 
لەگ������ەڵ خزمەكانی چووبوونە چ������وار قوڕنە 
بۆس������ەردانی خزمێك، بۆیە من خۆم چووم لە 
بنكەی پۆلیس س������كاڵام لە دژی كوڕەكەم و 

ئەوانەی لەگەڵی بوون تۆمار كردووە«.
باوكی گوڵستان:

)ح( كە توڕە دەبوو دەمانچەی لە خێزانەكەی 
خۆشی دەردەهێنا

  باوكی گوڵس������تان دەڵێت »ل������ەڕۆژی پێنج 
شەممە 2011/9/8 لەگەڵ براكانم و خەزوری 
كچەكەم و چەن������د خزمێك چووینە چوارقوڕنە 
بۆ ئاش������تبوونەوەمان لەگ������ەڵ خزمێك كە ببوو 
بە ناخۆش������یمان، بەڵام كاتژمێر 3:30 ش������ەو 
تەلەفۆنێكم بۆ ه������ات ئاگاداریان كردمەوە كە 
كچەكەم لەخەو ك������وژراوە، پاش ماوەیەك زانیم 
بەبڕیاری خۆی  و  كوڕەك������ەم كوش������توویەتی 
ئەوەی كردووە، ئ������ەو كوڕەی من بەبێ هۆكار 
كوش������توویەتی، بەڵام پێشتر هەستمكردبوو كە 
بەم دواییانە لەگەڵ هاوڕێی خراپ هاتووچۆی 
دەك������رد، زۆر ئامۆژگاریم دەكرد سوودیش������ی 
نەبوو، هەس������تم پێكردبوو هەڵس������وكەوتی زۆر 
خراپ ببوو ل������ە خێزانەكەی خۆی توڕە دەبوو 
دەمانچەی لێ دەردەهێنا، من هەر بەبیستنی 
هەواڵەكە گومانم لە )ح( كوڕە تاقانەكەم كرد 
و هەروەها لە پرسەكەشی بە تەلەفۆن وتی من 

كوشتوومە«.
تاوانبار ڕایكردووە

عەقید جەمیل محەمەد ئەمین س������ورچی لە 
دەڵێت  تاوانی هەولێر  نەهێشتنی  نووسینگەی 
»ئاگادار كراینەوە بەبوونی تەرمی ئافرەتێكی 
ك������وژراو ل������ە گەڕەكی كوردس������تان، ئێمە كە 
گەیش������تینە شوێنی ڕووداوەكە كە لەژوورێكی 
بچووك بوو، لەلایەن كەس������وكارییەوە دەرگای 
ژوورەكەیان ش������كاندبوو بۆ ئەوەی كوژارەوەكە 
لەمردن ڕزگار بكەن و بیگەیەننە نەخۆشخانە، 
لەب������ەر ئ������ەوەی تاوانبارەكە ل������ە پەنجەرەكەوە 
تەق������ەی لێكردب������وون و كوش������تبوونی، دوای 
لێكۆڵینەوە و هێڵكاری بۆ ش������وێنی ڕووداوەكە 
گەیش������توونەتە  هەتا  كوژراوەكە  دەرك������ەوت، 
س������ەری خوێنێكی زۆری لەبەر ڕۆیش������تووەو 
بۆت������ە هۆی گیان لەدەس������تدانی، س������ەبارەت 
ل������ە پرس������ەی كوژراوەكە  ب������ە تاوانبارەكەش 
تەلەفۆنی بۆ خانەوادەك������ەی كردووە و خۆی 
دانی بەوەداناوە كە ئەو گوڵس������تانی كوشتووە، 
هەربۆی������ە ئەوە ئاش������كرابووە كە )ح( ی برای 
ئەو كارەی كردووە و كوشتویەتی و ڕایكردووە 
تا ئێس������تاش لێكۆڵینەوە بەردەوامە و براكەشی 

دەستگیر نەكراوە. 

هونەرمەندێك سكاڵا لەسەر 
برازاكەی خۆی دەكات

باوكێك كوڕەكەی 
دەكوژێت

هونەرمەندی كوردی توركیا)م.ش.ت( كە تەمەنی 53 س������اڵە و 
دانیشتووی وڵاتی هۆڵەندایە و ئێستا بە سەردان لە هەولێرە، رۆژی 
شەممە 2011/11/12 سكاڵای لە بنكەی پۆلیس لەسەر براكەی 
بەناوی)م.ع.ش.ت( تۆمار كردووە و بیانووی سكاڵاكەشی ئەوەیە 
كە برازاكەی لە دادخوازێكی داوە، لە ئاكامی ئەم س������كاڵایەش 
دادوەر بڕیاری������داوە بەپێی م������ادەی 413ی س������زادانی عێراقی، 

تۆمەتبار دەسگیر بكرێت.

دوای تێپەڕبوونی 11 ساڵ بەسەر كوشتی خوشكەكەیدا
براكەی وەك تاوانبار دەستگیر دەكرێت

تاوانب������ار   2011/11/11 هەین������ی  ڕۆژی 
)خ.م.ق( بە تۆمەتی كوشتنی خوشكەكەی 
)ب.م.ق( دەس������تگیر دەكرێت، ك������ە تاوانبار 
لەساڵی 2000 خوشكەكەی خۆی كوشتووە و 
دوای دەستگیر كردنیشی دانی بە تاوانەكەیدا 
ناوە، ب������ەوەی لەو ب������ەروارە لەناوچەی نێوان 
دارەتوو و هەولێر خوش������كەكەی خنكاندووەو 
هۆكاری ئەم كارەش������ی بۆ ئەوە گێڕایەوە كە 
خوش������كەكەی بێوەژن بووە و بێ پرسی ئەوان 
لەگەڵ كەسی دیكە چۆتە دەرەوە، ئەویش بە 
بیانووی ناموسپارێزی هەستاوە خوشكەكەی 
خۆی كوشتووە، سەرچاوەیەكیش لە پۆلیسی 
هەولێر بە گوڵانی راگەیاند كە دادوەر بەپێی 
م������ادەی 406ی س������زادانی عێراقی بڕیاری 
بەندكردنی تاوانبارەكەی داوە و هەتا ئێستاش 

لێكۆڵینەوە لەسەر ئەو تاوانە بەردەوامە.

بەهۆی غازەوە كچێك لە 
قەزای مەخمور دەسووتێت

رۆژی چوارشەممە 2011/11/9 كچێكی تەمەن 32 ساڵ بەناوی )س.ح( 
ك������ە كچی ماڵەوەیە، لە گوندی باقراتی س������ەر بەق������ەزای مەخمور بەهۆی 
غازەوە لەناو گەرماو سووتاوە، سەبارەت بەم ڕووداوە بەڕێوەبەری راگەیاندنی 
پۆلیسی هەولێر پێی راگەیاندین كە خۆشبەختانە ئەم خانمە لە مردن ڕزگاری 
بووە و قس������ەمان لەگەڵ كردووە و ئیفادەمان وەرگرتووە و خۆی دەڵێت گوایە 
بەهۆی غازەوە لەناو گەرماو س������ووتاوە و هۆكاری دیكەی لە پشتەوە نییە، 
ئێس������تاش ئەو خانمە لەبەشی سووتانی نەخۆش������خانەی رۆژئاوای هەولێرەو 
دادوەریش پەڕاوی لێكۆڵینەوەی ڕەوانەی دادگای مەخمور كردووە بۆ ئەوەی 

لێكۆڵینەوەی زیاتر لەسەر هۆكاری ئەو ڕووداوە بكرێت

بەهۆی تۆپێك شیش
گەنجێك گیان لەدەست دەدا

لە گەڕەكی بەهاری نوێ لەناو شاری هەولێر 
و گەنجێكی تەمەن 18 ساڵ لەكاتی داگرتنی 
بارێك ش������یش، تۆپێك لە شیش������ی بەس������ەردا 
دەكەوێت كە بەكرێن لە بارهەڵگرێك دادەگیرێت 
و لەئاكامدا بەهۆی قورسی شیشەكەوە گیان 
لەدەس������ت دەدا، ئەوەی جێگەی داخیش������ە لەم 
ڕووداوەدا ئەوەی������ە كە ش������ۆفێری بارهەڵگرەكە 
باوك������ی دلۆڤان������ی جوانەمەرگ������ە، هەربۆیە 
وەك س������ەرچاوەیەك لە پۆلیس������ی هەولێر پێی 
راگەیاندین كە دادوەر بڕیاریداوە وتەی شاهێد 
حاڵەكانی رووداوەكە وەربگیرێت و لێكۆڵینەوەی 
زیاتر لە شێوەی روودانی ئەو ڕووداوە بكرێت.

راگەیاندن������ی پۆلیس������ی هەولێر ب������ە گوڵانی 
راگەیاند: فۆرم������ی توێكاری بۆ كراوە دادەور 
بڕی������اری دا بە وەرگرتنی وتەی كەس������وكاری 
م������ردو و لێكۆڵینەوەی زیاتر لەس������ەر جۆری 

رووداوەكە.

لەگوندی گۆڕە ش������ێری س������ەر بە پارێزگای 
هەولێ������ر باوكێ������ك بەن������اوی )ج.ع( ب������ە بەچەك 
لەكوڕەك������ەی بەن������اوی )ع.ج.ع( دەدات و برینداری 
دەكات، پاشان دەیهێنن بۆ نەخۆشخانە، بەڵام بەرلەوەی 
بگاتە نەخۆش������خانە گیان لەدەس������ت دەدات، هەربۆیە پاش 
گەیشتنی بۆ نەخۆشخانە، لاشەی كوژراوەكە دەنێردرێت بۆ 
پزیشكی دادوەری، راگەیاندنی پۆلیسی هەولێر سەبارەت بە 
رووداوەكە پێی راگەیاندین، كە دادوەر لێكۆڵینەوەی لەس������ەر 
رووداوەكە دەست پێكردووە و بڕیاریداوە بەپێی ماددەی 406ی 
سزادانی عێراقی تاوانبارەكە دەستگیر بكرێت و چەكەكەشی 

دەستی بەسەردا بگیرێت.

گەشتێك بەنێو ژیانــــــــــــی خەڵكــی مەهاباد

 مەهاباد یەکێک لە گەورەترین و بەناوبانگترین ش������ارەکانی ڕۆژھەڵاتی کوردس������تانە. خەڵکی ئەم ش������ارە زۆربەیان موسڵمان و سوننی مەزهەبن. 
ژمارەی دانیشتوانی ئەم شارە بەپێی سەرژمێریی گشتیی جەماوەر و خانووی ئێران لە ساڵی ٢٠٠٦دا، ١٣٥،٧٨٠ کەسە. مەهاباد شاری هەریەكە لە 

قازی موحەمەد و هەژار و هێمن، هەروەها مەهاباد پایتەختی کۆماری کوردستان )کۆماری مەهاباد( بوو. 
كاتێك سەردانی ئەم شارە جوانە دەكەیت بەنێو كوچەو كۆڵانەكانی دەگەڕێیت هەست بەئارامیەك دەكەیت، كەسەیری خەڵكەكە دەكەیت و دەبینیت كەچەندە 
پەرۆش������ن بۆ كوردستانێكی ئازاد بۆئەوەی بەئازادی ژیانیان بەس������ەربەرن. زۆربەی خەڵكی ئەم شارە بازاڕین واتا بۆ پەیداكردنی بژێوی ژیانیان كاری 
بازاڕی دەكەن، چونكە ناتوانن وەكو كارمەندێكی حكومەت لەدامودەزگاكان دابمەزرێن كە هەریەكەو بەكارێكەوە خەریكە بۆ بەڕێوەبردنی بژێوی ژیانیان. 

لەسەردانێكم بۆشاری مەهاباد حەزم كرد چەند كەسێك بدوێنم بۆئەوەی باس لەژیانی خۆیان بكەن و چۆن ڕۆژانە كاتەكانیان بەسەر دەبەن.

ئافرەتێك: »توندوتیژی دژی ئافرەتان لەزۆربەی     شارەكــانی كــوردستانی ئێران بەرەو زیاد بوونە«

كوردی دەپۆش������ن، بۆیە دەتوانم بڵێم جلی كوردی 
بەرەو نەمان دەچێت. 

خاتوو مریەم تەمەنی 40 ساڵەو خەڵكی مەهابادە 
ئەویش هەمان  ڕای هەیە لەس������ەر پۆشینی جلی 
كوردی لە ماڵەوە وتی »ئێستاكە زۆر بەكەم خەڵك 
جلی كوردی بۆماڵەوە دەپۆشێت، زیاتر لەبۆنەكان 
جلی كوردی دەپۆش������ن بەتایبەت لەڕۆژانی جەژن 

و نەورۆزدا.
دواتر نازە محەمەد تەمەنی 23 ساڵ كە لەیەكێك 
لەدوكانەكانی فرۆشتنی جلی كوردی بوو  خەریكی 
جل كڕین بوو، بە پێچەوانەی ڕای )ڕەزا و مریەم( 
ئەو وتی »تازە ژیانی هاوسەریم پێكهێناوە، هاتووم 
دوو دەستە جلی كوردی بۆگواستنەوەكەم بكڕم كە 
لەرۆژی گواستنەوە یەكێكیان دەپۆشم، حەزدەكەم 
بەجل������ی كوردی بكرێم بەبووك، نەوەك بەكراس������ی 
بووكان لەبەرئەوەی ماڵی هاوسەرەكەم ئاغان. پێش 
ئ������ەوەی ژیانی هاوس������ەریش پێكبهێنم لەماڵەوەش 

جلی كوردیم دەپۆشی.
ڕەزای كوتاڵ فرۆش ئەوەش������ی خستەڕوو »كاتێك 
كچێك ژیانی هاوس������ەری پێ������ك دەهێنێت ئەوكات 
دوو جلی كوردی بەپش������تێن و كراس و دەسماڵ و 
ش������تەكانی تر دەكڕێت كە پێویستە، نرخەكانیشیان 

بۆهەر جلێك بەملیۆنێك كەمتر ناكڕێت.
توندوتی������ژی كردارێك ك������ە زی������ان بەبەرامبەرت 
بەرامبەر  توندوتی������ژی  بەتایب������ەت  دەگەیەنێ������ت 
بەئافرەت������ان ك������ە لەزۆربەی وڵات������ان ئەمە پەیڕەو 
دەكرێت و مافی پێش������ێل دەكرێت، لەكوردس������تانی 
ئێرانیش وەكو ش������وێنەكانی دنی������ا مافی ئافرەت 
پێش������ێل دەكرێت و ڕۆژانە ئافرەت������ان ڕووبەڕووی 

توندوتیژی دەبنەوه.
 بنەماڵەكەم ڕێگە نادات لەدەرەوە كار بكەم 

ن������ازێ محەمەد تەم������ەن 25 س������اڵە و لەیەكێك 
لەقوتابخانەكانی شاری مەهاباد مامۆستایە وتی 
»ئێستاكە توندوتیژی دژی ئافرەت لەكوردستانی 
ئێران گەلێك زۆرە، تەنانەت تاكو ئێس������تا بنەماڵە 
هەی������ە قبوڵ ن������اكات ژنەكانی������ان بخوێنن یاخود 

سەرەتا یوس������فی تەمەنی 26 ساڵە، نزیكەی 18 
س������اڵە دوكاندارە لەبازاڕی شاری مەهاباد دوكانی 
كوتاڵی هەیە، وتی »لێرەدا خەڵكی مەهاباد زیاتر 
خەریك������ی كاری بازرگانین بۆپەیداكردنی داهاتی 
ژیانیان، بازاڕەكەش بەڕۆژ دەگۆڕێت، ڕۆژ هەیە 
بازاڕ زۆر باش������ە بەتایبەت لەكاتی بۆنەكان یاخود 
ئەگەر بووكێك هەبێت ئەو ڕۆژە داهاتمان باشتره.

ئەو كوتاڵ فرۆشە باسی لەوەش كردو وتی »خۆم 
دوكان������ی جلی كوردیم هەیە ب������ەزۆری ئافرەتەكان 
سەردانی دوكانەكەم دەكەن، جا پیر بێت یان گەنج 
دێن������ە لامان بۆجل������ی كوردی، هەركەس������ەو حەز 
لەڕەنگێ������ك دەكات، بەڵام زیاتر ئەمس������اڵ خەڵك 
ڕەنگی زەرد دەبات بەتایبەتی گەنجەكان، شێوەی 
جلی كوردی لێرە جیایە پش������تێنەوكراس و دەسماڵ 

ئینجا ڕەنگەكان لەگەڵ یەك دەگونجێنن. 

كورد لەهەموو شوێنێك هەمیشە بەجلوبەرگەكانی 
و دابونەریتەكەی������ەوە جوان������ە، بەتایبەت ئافرەتانی 
كورد هەردەم بەجلی كوردیەوە جوانن و لەئافرەتانی 
جیه������ان جیادەكرێنەوە، ئەم جل������ە كوردیەش لەهەر 
ش������وێنێك به ش������ێوازێك لەبەردەكرێت، كوردستانی 

ئێرانیش جلە كوردیەكەیان جیا لەشوێنەكانی ترە.
لەمەهاباد خەریكە جلی كوردی بەرەو نەمان 

دەچێت 
 ڕەزا دانیشتووی ش������اری مەهابادە 12 ساڵە لەو 
شارە دوكاندارە و جلی كوردی ئافرەتان دەفرۆشێت، 
ئەو دەڵێت »ئێس������تاكە خەڵك كەمتر جلی كوردی 
بۆماڵەوە لەبەردەكەن، زیاتر جلەكانی تر لەبەردەكەن 
بەتایبەت ئافرەتەكان تەنی������ا ئافرەتە بەتەمەنەكان 
جل������ی ك������وردی لەبەردەك������ەن، ئەگین������ا ئافرەتە 
گەنج������ەكان تەنیا بۆ ئاهەن������گ و بۆنەكان جلی 

گەشتێك بەنێو ژیانــــــــــــی خەڵكــی مەهاباد
ئافرەتێك: »توندوتیژی دژی ئافرەتان لەزۆربەی     شارەكــانی كــوردستانی ئێران بەرەو زیاد بوونە«

بەشداری لەكاری دەرەوە بكەن یان بچن بۆ بازاڕ، 
ڕۆژ بەرۆژیش ڕێژەی خۆسووتاندنی ئافرەت زیاد 

دەبێت.
ئەو مامۆستایە ئەوەشی خستەڕوو كاتێك ئافرەت 
لەپیاوەكەی جیادەبێت������ەوە ئەو ئافرەتە منداڵەكانی 
لێدەس������ەنرێتەوە تەنیا ئەگ������ەر منداڵەكە تەمەنی 
بچووك بوو ئەوكات لای دایكەكە دەبێت تا تەمەنی 
دەبێتە حەوت ساڵ ئەوكات دەدرێتەوە بە باوكەكه. 
مریەم وەك باس������ی دەكات كە خوێن������دەواری نییە 
دەڵێت: چونك������ە ئەوكات بنەماڵەكەم ڕازی نەبوون 
بچمە خوێندن، ئێس������تاش خاوەنی چ������وار منداڵم 
و ڕۆژان������ە بە كاری كش������توكاڵییەوە خەریكم و بە 
هاوكاری لەگەڵ هاوس������ەرەكەم سێو و ترێمان هەیە 

دەیفرۆشین. 
تانیا حەمەدەمین كارمەندە لەمۆزەخانەی ش������اری 
مەهاباد كەماوەی سێ س������اڵە گەڕاوەتەوە شاری 
مەهاباد، پێشتر لەش������اری هەولێر دانیشتووە وتی 
پەیمان������گای هونەرە  قوتابی  لەهەولێر  »پێش������تر 
جوانەكان ب������ووم، بەڵام بەداخەوە نەمتوانی تەواوی 
بكەم لەبەرهەندێك هۆكاری تایبەت بەژیانی خۆم و 
گەڕامەوە شاری مەهاباد. ئەوە ماوەی دووساڵە لەم 
مۆزەخانەیە كاردەكەم كە مێژووەكەی دەگەڕێتەوە 
بۆ دەورانی خامەنش������ینەكان، كەڕۆژانەخەڵك دێت 
سەردانی ئەم مۆزەخانەیە دەكات بەتایبەت خەڵكی 

بیانی. 
تانیا ئاماژە بەوە دەدات كەئافرەتی مەهاباد زیاتر 
بەكاری ماڵەوە خەریكن، یاخ������ود بەخوێندن. كەم 

ئافرەت هەیە بتوانێت كاری دەرەوە بكات. 
دواتر نازە ئەوە دەخاتەڕوو كە كۆلێژی تەواوكردوە، 
دەڵێ������ت »لێ������رە حكوم������ەت  زۆر بەكەمی كورد 
دادەمەزرێنێت، دەبێت بۆخۆت كاری ئازاد بكەیت، 
بنەماڵەكەشم قبوڵ ناكەن هیچ كارێك بكەم، ئێستا 

لەماڵەوە دانیشتووم«. 
ژیان لە كوردستانی ئێران زۆر سەختە

عبدولباق������ی ئەنج������ەت نیا كە خەڵكی ش������اری 
مەهاب������ادە‌و دوكاندارە لەب������ازاڕی مەهاباد دەڵێت 

»ڕۆژانە كاتەكانی خۆم لەم دوكانە بەسەر دەبەم و 
بژێوی ژیانی خۆم بەڕێوەدەبەم، لێرە زۆربەی خەڵك 
بەم كارە بژێوی ژیانی خۆیان بەڕێوەدەبەن، ئەگەر 
وانەكات دەبێ������ت یا كاری قاچاخ ب������كات یاخود 
كاری بازرگان������ی بكات یان لەگەڵ بنەماڵەیەكی 
دەوڵەمەن������د كاربكات، زۆر بەك������ەم خەڵكی كورد 
لێ������رە كارمەندی حكومەت������ە. لێ������رەدا ژیان زۆر 
سەختە، چونكە شتەكان گرانن و هەمووی بەڕیال 
دەكڕدرێ������ت ئەگەر كارمەن������دی حكومەتیش بیت 
هێش������تاكە بژێوی ژیانت پێ بەڕێوەناچێت دەبێت 

كارێكی تریشی لەگەڵی بكەیت.
 ئ������ەم پیاوە ئ������ەوەش ب������اس دەكات، ئەگەربتەوێ 
دابمەزرێی������ت دەبێ������ت ش������ەهیدت هەب������ێ ئینجا 
دامەزراندوە  دادەمەزرێ������ی، زۆرج������ار خەڵكی������ان 
بەفەرمانبەر دوایی گەر بزانن كوردیت لە كارەكەت 

لا دەدەن، بۆنموونە هاوڕێیەكەم چەند ڕۆژێك پێش 
ئێستا وای بەسەرهات دوومانگ بوو دامەزرابوو، 
دوایی كەزانییان ك������وردە لایان دا جگە لەوەش لە 
كوردستانی ئێران نابێت خەڵك زۆر دەوڵەمەند بێت، 
ڕێژەی دەوڵەمەندی دیاریك������راوە، گەر لەڕێژەكە 

تێبپەڕێت، ئەوا پارەكەی بۆحكومەت دەبێت. 
ڕەزا زۆر داخ لەدڵ������ەو دەڵێت »ژی������ان لێرەدا زۆر 
زۆر س������ەختە بۆنموونە من زۆربەی قوماشەكانمان 
لەهین������دو دوب������ەی بۆ دێت و بەگران لەس������ەرمان 
دەوس������تێت، بۆیە ناچارین ئێمەش بەنرخێكی گران 
بیفرۆش������ینەوە، هەرچەندە خەڵكی ئێمە لەتوانای 
دانیی������ە ئەم جلانە بەم پارەی������ە بكڕێت، بۆیە زیاتر 
بەقەرز دەیبات. بەڵام ئێس������تاكە باشترە لەچاو 12 
ساڵ پێش ئێستا، چونكە ئێستا خەڵك بڕێك گۆڕان 

بەسەر ژیانی داهاتووه.

رەزاتانیاعەبدولباقی


